
Kata Kunci: ABSTRAK

Balaghah, Tujuan amr, Fi‘l ~ Adakah semua ayat amr mempunyai makna haqiqi dan majazr
Amr, Makanan Halal, al- dalam surah al-Baqarah? Kajian ini membincangkan mengenai
Bagarah tujuan lafaz amr dalam surah al-Baqarah. Objektif kajian ini adalah

untuk mengenal pasti bentuk dan tujuan amr (perintah) bagi
konteks makanan halal dalam surah al-Baqarah. Kajian ini
merupakan kajian kualitatif yang menggunakan teknik analisis teks
Kuckartz (2014) berdasarkan konteks ayat dengan menggunakan
tafsir-tafsir yang berkaitan dari ulama silam dan moden. Penulis
menggunakan teori utama, iaitu Teori ‘Abbas (1997). Kajian
mendapati bahawa secara keseluruhannya terdapat lima ayat
berkaitan makanan halal dalam surah al-Baqarah yang
menggunakan satu bentuk amr, iaitu fi I amr. Bagi tujuan amr pula
terdapat tiga tujuan iaitu wajib, ibahat (harus) dan al-qudrat
(kekuasaan). Tujuan amr yang paling banyak digunakan ialah
ibahat, iaitu sebanyak lima (5) kali, diikuti wajib sebanyak empat
(4) kali dan al-qudrat satu (1) kali. Kesimpulannya, jelas
menunjukkan bahawa ayat-ayat amr bagi konteks makanan halal
mempunyai makna haqigi dan majazi dalam surah al-Baqgarah.

Keywords: ABSTRACT

Balaghah, The Purpose of Do all the verses of amr have hakiki and majazi meaning? This

Amr, Fi'l Amr, Halal Food,  study discusses the purpose of amr in surah al-Bagarah. The

al-Baqarah objective of this study is to identify the form and purpose of amr in
the context of halal food in surah al-Bagarah. This study is a
qualitative study that uses Kuckartz (2014) text analysis techniques
based on sentences using interpretations carried out by past and
modern scholars. The author uses the ‘Abbas Theory (1997). The
findings of the study found five verses about halal food in surah al-
Bagarah which uses fi‘'l amr. There are three purposes of amr
which are wajib, ibahat and al-qudrat. The purpose of amr that is
regularly used is ibahat five times, followed by wajib four times and
al-qudrat only once. In conclusion, it clearly shows that the verses
of amr in the context of halal food possess the meaning of hakikt
and majazi in surah al-Baqarah.

1. Pengenalan

Al-Quran merupakan kalam suci Allah SWT yang mengandungi petunjuk dan mengungkapkan solusi
terhadap pelbagai perkara (Usman & Ahmad, 2019). Al-Quran mempunyai ungkapan kata balaghah kerana
kata-kata yang digunakan mempunyai makna yang jelas dan sempurna serta sampai ke dalam hati pembaca
atau pendengar. Keaslian dan keindahan al-Quran dari segi balaghahnya tidak dapat ditandingi dan ditukar.
Ungkapan kata dalam al-Quran adalah sangat indah dan mampu menceritakan kegembiraan, kekaguman dan
ketakutan yang dikemas dengan indah (Syaftijal, 2013).

Bahasa Arab merupakan antara bahasa yang tertua di dunia. Antara kelebihan bahasa Arab yang tidak
ada pada mana-mana bahasa ialah bahasa Arab diangkat darjat sebagai bahasa al-Quran oleh Allah SWT
(Azhar, 2008). Ini dapat dibuktikan apabila Allah SWT telah menyandarkan perkataan ‘Arab’ kepada al-Quran
di dalam beberapa ayat al-Quran antaranya surah Yusuf ayat 2:

5 i 5 P > £z
(D Skand 2&ala) Gse Giagd 250 Tl

Maksudnya:

“Sesungguhnya kami menurunkan kitab itu berupa al-Quran dibaca dengan bahasa Arab supaya kamu
(menggunakan akal) untuk memahaminya”

Seterusnya disebut juga dalam surah al-Nahl ayat 103:

G 2 _- 5.
@ S 858 O
Maksudnya:

“Al-Quran adalah dalam bahasa Arab yang terang”

Oleh kerana bahasa Arab merupakan bahasa al-Quran, maka ia dijamin berkekalan sehingga akhir
zaman. Kekalnya bahasa Arab sehingga hari ini adalah disebabkan adanya al-Quran yang menjadi sumber
rujukan dan bacaan umat Islam (Azhar, 2008). Al-Quran juga telah menjadikan bahasa Arab kaya dengan kosa
kata dan keindahan gaya bahasanya tidak dapat ditandingi oleh manusia (Azhar, 2008). Balaghah memainkan
peranan penting dalam menjelaskan maksud sebenar ayat-ayat al-Quran (Roslan, et al., 2018). Balaghah adalah
ilmu bahasa yang diterapkan dalam memahami konteks dan makna ayat serta tema tertentu dalam al-Quran dari
sudut retorik (Wan Azura, et al, 2017). Ilmu balaghah telah menunjukkan rahsia kemukjizatan al-Quran
berdasarkan kajian gaya bahasanya dengan penyampaian makna yang berbeza. Ia merupakan suatu disiplin ilmu
yang berlandaskan kepada kejernihan jiwa dan ketelitian dalam menghayati keindahan dan penjelasan perbezaan
yang samar antara pelbagai wuslih (Husni, 2017). Uslib yang sesuai dalam setiap ayat yang diberikan
memainkan peranan penting dalam menyampaikan pesanan dengan berkesan sebagaimana terdapat dalam al-
Quran (Roslan, et al.,, 2012). Justeru kajian ini akan membincangkan mengenai tujuan amr bagi konteks
makanan halal dalam surah al-Baqarah.

Penulis telah memilih surah al-Baqarah kerana di dalamnya mengandungi banyak ayat amr yang mana
sebahagian besar tajuk-tajuk dan hukum hakam perundangan Islam terkandung dalamnya. Sebagaimana terdapat
dalam tafsir Ibn Kathir (1999) yang menyatakan bahawa sebahagian ulama menjelaskan surah al-Baqarah
mengandungi seribu khabar berita, seribu perintah dan seribu larangan. Secara umumnya, kajian ini hanya
memfokuskan kepada ayat yang berkaitan makanan halal sahaja.

2. Kajian Literatur

Bahagian ini akan menjelaskan secara terperinci mengenai definisi amr dan juga berkaitan tujuan makna amr.
2.1 Definisi dan Tujuan Makna Amr

Secara leksikal, amr bermaksud perintah dan dalam terminologi ilmu balaghah amr ialah permintaan supaya

melakukan perbuatan tersebut iaitu orang yang menyuruh lebih tinggi kedudukannya daripada orang yang
disuruh (al-Shanqitt, 1995).

Amr mempunyai banyak maksud dan tujuan atau makna balaghi sebagaimana ‘Abbas (1997)
menjelaskan bahawa terdapat lima belas tujuan amr yang masyhur mengikut sarjana balaghah. Di samping itu,
beliau menyebut juga tujuan amr yang diguna pakai oleh para ulama’ figh untuk menentukan sesuatu hukum
sebanyak sebelas tujuan amr. Walau bagaimanapun berlaku pertindihan antara tujuan amr yang disebut oleh
sarjana balaghah dan fugahda’. Setelah digabungkan kedua-duanya maka terdapat dua puluh tujuan amr, iaitu
‘Abbas (1997):

1. Du 4’ (permohonan). Du ‘@’ bermaksud permohonan hamba kepada Tuhannya seperti dalam surah al-
Sad ayat 35:

o z 22 _ z PR &; . " /5 e .
:)Lb}”uo‘dz\)\&é'}’-’&fﬁoy v“ \J&LAJ L;J_G.C\
“Ya Tuhanku, ampunilah aku dan anugerahkanlah kepadaku kerajaan yang tidak dimiliki oleh seorang

Jjuapun sesudahku, sesungguhnya Engkaulah Yang Maha Pemberi”

il. al-Iltimas (permintaan):

“Berikan padaku buku itu”

1il. al-Irsyad (petunjuk) seperti dalam surah al-Baqarah ayat 282:

m

)9-.4

: J>\ dL 3% (9135 550 ¢ LG

)

53l

£l

o

“Hai orang-orang yang beriman, apabila kamu berhutang hingga masa yang ditetapkan, hendaklah kamu
menulisnya”

iv.al-I tibar (pengajaran) seperti dalam surah al-An‘am ayat 99:

au.l?j }23\ Tz 5 J\’ 55
“Perhatikanlah buahnya di waktu pohonnya berbuah, dan perhatikanlah ketika ia masak”

V. al-Takhyir (pilihan). Contoh al-takhyir ialah:
et o el o5
“Kahwinilah Aminah atau kakaknya”

vi.al-Ibahat (membolehkan). Contoh ibahat sebagaimana firman Allah SWT dalam surah al-Baqarah ayat 187:

S e 55N i e NP AT 220 i i 136 185

2

“Dan makan dan minumlah hingga jelas bagimu benang putih dari benang hitam, yakmfajar...

Vii. al-Dawam (berterusan) seperti dalam surah al-Fatihah ayat 6:

® weaidl Lol G

“Tunjukkanlah kami jalan yang lurus”
viii. al-Ta’dib (mendisiplinkan):

%uﬁcﬂwﬁcﬁd\ﬁ!(ﬁib

“Wahai kanak-kanak, sebutlah nama Allah pada setiap masa, makanlah dengan tangan kananmu dan
mulalah makan dengan apa yang paling dekat denganmu”

iX. al-Ta ‘ajjub (hairan), seperti dalam surah al-Isra’ ayat 48:

) Mule O gmaizd Mo 1055 JENT Gl 1375 &S 5
“Lihatlah (Wahai Muhammad) bagaimana mereka menyifatkan Engkau dengan yang bukan-bukan, maka
dengan sebab itu mereka sesat, sehingga mereka tidak dapat mencari jalan kebenaran”

X. al-Tahdid (ancaman) atau al-inzar (amaran) seperti dalam surah Fussilat ayat 40:

© s G52854 s L Jaed

“Lakukanlah apa yang kamu suka, Sesungguhnya Allah Maha mellhat apa yang kamu lakukan (dan akan
membalasnya)”

xi. al-Tamanni (angan-angan)
il b oyl Lgy 59m Ol e VI

“Andai masa muda boleh kembali lagi, pasti aku akan beritahu mereka apa yang aku alami di masa tuaku”
Xii. al-Thanah atau al-tahqir (penghinaan) atau al-taubikh (celaan) seperti dalam surah al-Dukhanayat 49:
. B T AP
2 830 5501 et 85
“Rasalah sesungguhnya kamu manusia yang mulia”

xiil. al-Ta jiz (melemahkan) seperti dalam surah al-Baqarah ayat 23:

2

“Maka datangkanlah satu surah yang sebanding dengan al-Quran itu
Xiv. al-Taswiyah (penyamaan) seperti dalam surah al-Ttr ayat 16:
O35 >3 s N Yo st caT ot
“Rasalah (panas apinya); sama ada kamu bersabar (menderlta azabnya) atau tldak bersabar, sama sahaja
(tidak ada faedahnya) kepada kamu, kerana kamu tidak dibalas melainkan dengan apa yang kamu telah
kerjakan”
XV. al-Imtinan (pemberian anugerah) seperti dalam surah al-Nahl ayat 114:
- )w “s - 0 27
“Maka makanlah yang halal lagi baik daripada rezeki yang telah dl'berlkan Allah kepadamu”

XVI. al-Wujiib

N

© S 1 L 5891 iy sl |56
“Dirikanlah solat dan tunaikanlah zakat serta rukuklah kamu semua (berjemaah) bersama-sama orang-
orang yang rukuk”

XVil. al-Nadb (sunat) seperti dalam surah al-Baqarah ayat 195:

e
—r\

\

\%ﬁ;
G-

“Keluarkanlah nafkah kalian di jalan Allah...”

359




E-ISSN 2550-1992

Published biannually by:
Faculty of Islamic Civilization Studies,
J I Selangor International Islamic University College (KUIS)
d frsy Bandar Seri Putra, 43600, Bangi, Selangor (Darul Ehsan) Malaysia.
Jou Tel: +603-8911 7167. Fax: +603-8925 4402
Email: alirsyad@kuis.edu.my
Webh: htip://al-irsyad kuis.edu.my/

,OUNM AL- mstn Vol. 5, No. 2, (December, 2020)

XViil. al-Tkram (memuliakan)

“Masuklah ke dalamnya dengan selamat”

XiX. al-Taskhir (mengejek) seperti dalam surah al-Baqarah ayat 65:

“Jadilah kamu kera yang hina”

XX. al-Qudrat (kekuasaan) seperti dalam surah al-Baqarah ayat 117:

2 (O TR PR

@ &85 oo S8 4 B A 155 15

“Apabila Dia berkehendak (untuk menciptakan) sesuatu, maka (cukuplah) Dia hanya mengatakan:
“Jadilah” Maka jadilah ia”

3. Permasalahan Kajian

Secara umumnya, amr mempunyai maksud secara langsung dan tidak langsung. Makna secara langsung atau
diistilahkan sebagai makna hagqigi atau tersurat menunjukkan makna suruhan secara jelas (‘Abbas, 1997)
sebagaimana firman Allah SWT dalam surah al-Baqarah ayat 43:

® GeS 3 @2 1855 85 9T lalliis

Maksudnya:

“Dan dirikanlah kamu akan sembahyang dan keluarkanlah zakat, dan rukuklah kamu semua (berjemaah)
bersama-sama orang-orang yang rukuk”

Perkataan ‘;w\ (dirikanlah), |sls (tunaikanlah) dan )s=S)l (rukuklah) dalam ayat tersebut merupakan fi ‘/

amr. Justeru, ayat di atas jelas menunjukkan makna perintah secara langsung supaya mendirikan solat dan
menunaikan zakat. Berbeza pula dengaan makna majazi atau makna tersirat. Dalam konteks tertentu kalimah
amr terkadang menyimpang dari makna asalnya sebaliknya menunjukkan makna-makna lain, antaranya ialah
makna irshad (bimbingan), tamanni (angan-angan), ibahat (harus), takhyir (pilihan) dan tahdid (ancaman) dan
sebagainya. la disebut sebagai makna secara tidak langsung atau majazi. Contohnya sebagaimana firman Allah

SWT dalam surah al-Baqarah ayat 282:
TENES e ieed 1yhe il
..r&é gu.fgi-*.:.é.w )J‘g'“‘"""")"'
Maksudnya:

2

“dan persaksikanlah dengan dua orang saksi dari orang lelaki antara kamu...

Berdasarkan ayat lsdgixiw) menunjukkan perintah supaya menghadirkan dua orang saksi dalam

berhutang, tetapi dari segi makna tersiratnya ia menunjukkan makna irshad atau sebagai petunjuk ketika
bermuamalah menguruskan masalah hutang dan harta kekayaan. Ayat tersebut mengandungi petunjuk atau
bimbingan sekiranya terjadi transaksi jual beli atau pinjaman, maka sebaiknya mengemukakan syarat-syaratnya
termasuklah waktu pembayarannya. Begitu juga dengan menghadirkan dua orang saksi supaya tidak berlaku
kekeliruan dan kelupaan yang boleh menyebabkan pergaduhan, sama ada kecil atau besarnya hutang tersebut.
Jika dilihat di sebalik konteksnya amr tersebut memberi makna petunjuk kerana di situ Allah SWT menetapkan
perlunya saksi dalam muamalah hutang piutang supaya tidak terjadi perselisihan dan dikhuatiri akan
mengingkari perjanjian sekiranya tanpa saksi. Justeru, petunjuk tersebut adalah arahan daripada Allah SWT
untuk kemaslahatan dunia. Ia merupakan makna majazi atau makna tersirat yang mana bukanlah perintah wajib

walaupun menggunakan fi ! amr (al-Zuhayli, 1991). Begitu juga firman Allah SWT dalam surah al-Bagarah
dalam ayat 187:

Maksudnya:

s

“---dan makan dan minumlah hingga jelas bagimu benang putih dan benang hitam, yakni fajar...’

Amr dalam ayat ini 1slS” dan ls;,! (makan dan minumlah) bukanlah memberi makna wajibnya makan

dan minum pada malam hari bagi orang berpuasa tetapi dibolehkan makan dan minum sehingga terbitnya fajar
kerana makan dan minum itu pada waktu malam adalah baik bagi orang berpuasa (al-Zuhayli, 1991).

Persoalan yang timbul ialah apakah makna-makna amr yang terdapat dalam surah al-Baqarah? Adakah
semua ayat amr mempunyai makna haqiq? dan majazi? Inilah persoalan utama yang akan cuba dijawab dalam
kajian ini. Dalam surah al-Baqarah terdapat pelbagai konteks antaranya puasa, makanan halal, hutang, zakat,
iddah dan sebagainya. Justeru penulis memfokuskan kepada konteks makanan halal sahaja sebagai subjek kajian
supaya lebih jelas dan mudah difahami. Di samping itu juga konteks makanan halal mempunyai lebih daripada
dua ayat dalam surah al-Baqarah dan ia bersesuaian dengan kehendak kajian.

4. Metodologi Kajian

Kajian ini akan menganalisis dan menghuraikan secara terperinci ayat-ayat amr dengan menggunakan kaedah
analisis teks dalam surah al-Baqarah dari sudut tujuan amr. Sehubungan dengan itu, dalam kajian ini penulis
menggunakan penyelidikan kualitatif. Dalam kajian ini juga, diperhatikan bahawa terdapat lima ayat yang
berkaitan makanan halal dalam surah al-Baqarah. Walaupun dalam ayat 187 juga membincangkan berkaitan
makanan, namun ia bukanlah termasuk dalam konteks makanan halal kerana ia adalah konteks puasa
berdasarkan konteks ayat tersebut. Oleh itu, penulis hanya memilih subjek kajian yang hanya memfokuskan
kepada makanan halal sahaja.

Kajian ini menggunakan metod analisis teks iaitu menggunakan teks al-Quran yang memfokuskan
kepada struktur ayat amr dalam surah al-Baqarah. Secara umumnya proses analisis teks mengikut Udo Kuckartz
(2014) berdasarkan kajian ini terdiri daripada lima kategori iaitu membaca dan menafsirkan teks, membina
kategori bentuk-bentuk amr, menentukan konteks ayat, menganalisis ayat-ayat amr dan mempersembahkan
dapatan kajian.

Selain itu, penulis menggunakan teori utama, iaitu Teori ‘Abbas (1997) kerana teori tersebut
mengandungi dua bahagian utama iaitu furuq amr dan al-ma ‘ant al-majaziyyat. Dalam turuq amr terdapat lima
jenis bentuk, iaitu fi‘l amr, lam amr, masdar, ism fi‘l, dan uslib khabariy. Manakala bagi al-ma‘ani al-
majaziyyat terdapat dua puluh jenis tujuan antaranya al-imtinan, al-tamanni, al-irshad dan lain-lain lagi. Penulis
menggunakan teori ini kerana ia lengkap, moden dan sesuai dengan kehendak kajian ini yang mana menepati
objektif kajian di samping ia merangkumi aspek balaghah secara khusus. Justeru, teori tersebut digunakan untuk
menganalisis dan merumuskan ayat-ayat amr berdasarkan konteks ayat.

Untuk mencapai objektif kajian, penulis menganalisis dan mentarjihkan konteks ayat berdasarkan tafsir
dan hadis yang menjelaskan mengenai sebab turunnya ayat tersebut untuk menentukan konteks ayat. Begitu juga
tujuan amr dianalisis berdasarkan Teori ‘Abbas dengan menggunakan pelbagai tafsir yang berkaitan untuk
menghuraikan tujuan amr dengan terperinci. Bagi interpretasi makna tujuan amr, penulis mentarjihkan makna
tersebut berdasarkan hujah para ulama.

5. Dapatan dan Perbincangan

Perbincangan kajian dimulakan dengan menerangkan ayat-ayat amr berkaitan makanan halal dalam surah al-
Bagqarah dan diikuti dengan tujuan lafaz amr bagi konteks makanan halal.

5.1 Ayat 57

2.0

Szl cut- c}’g;/’ﬁl/ s 12 Az /,/.;///1’”)’ 5\ - 1’51/
p=5 b el e 158 sl Sl cesdle Wil AT cesdle BUES

361




E-ISSN 2550-1992

Published biannually by:

Faculty of Islamic Civilization Studies,

J I Selangor International Islamic University College (KUIS)
al - frsy Bandar Seri Putra, 43600, Bangi, Selangor (Darul Ehsan) Malaysia.

JOURNAL O SLAMIC AND CONTEMFORARY 155UES| Tel: +603-8911 7167. Fax: +603-8925 4402

Email: alirsyad@kuis.edu.my

Web: htip.//al-irsyad. kuis.edu.my/

YT TY] Vol. 5, No. 2, (December, 2020)

Maksudnya:

“Dan Kami telah bayangi kamu dengan awan (daripada panas matahari di padang pasir) dan Kami turunkan
kepada kamu Manna dan Salwa, lalu Kami berfirman, makanlah daripada makanan-makanan yang baik yang
Kami telah kurniakan kepada kamu. Dan mereka tidak menzalimi Kami tetapi sebenarnya mereka menzalimi
diri mereka sendiri”

Ayat ini menjelaskan perintah Allah SWT supaya makan makanan yang halal lagi baik iaitu manna dan
salwa. Dijelaskan lagi bahawa sekiranya Allah SWT mengurniakan apa sahaja nikmat maka dikehendaki
menikmatinya tanpa mengharamkannya (al-‘Uthaymin, 2003).

Para ulama menjelaskan bahawa Bani Israel diberi rezeki oleh Allah SWT daripada manna dan salwa
tanpa perlu berpenat lelah. Mereka dibenarkan mengambil daging untuk dimakan pada hari tersebut dan dilarang
menyimpannya sehingga keesokan hari tetapi mereka memungkiri janji dengan mengambilnya dalam jumlah
yang banyak melebihi daripada apa yang mereka perlukan untuk menyimpannya. Akibatnya, Allah SWT
menghukum mereka sehingga daging tersebut menjadi busuk. Rasulullah SAW bersabda, “Seandainya bukan
kerana sikap Bani Israel nescaya makanan tidak akan basi dan daging tidak akan membusuk” (al-Baghawi,
1989; al-Durrah, 2008).

Amr dalam ayat tersebut ialah |siS” yang berbentuk fi‘/ amr. Terdapat beberapa pendapat mengenai

tujuan amr pada ungkapan 1siS” yang bermaksud makanlah. Pendapat yang pertama ialah ibahat atau diharuskan.

Hal ini dijelaskan oleh Syeikh al-Islam bahawa barangsiapa yang menahan dirinya daripada makan makanan
yang baik tanpa sebab shar 7 maka ia adalah perbuatan tercela. Ini adalah jelas kerana meninggalkan perkara
yang dibolehkan oleh Allah SWT. Namun, sekiranya ia meninggalkannya dengan sebab shar 7 maka tiada
celaan baginya. Antara sebab shar 7 yang dimaksudkan ialah berkaitan badan contohnya menahan diri dari
makan daging atau seumpamanya kerana akan memudaratkan dirinya atau meninggalkannya untuk penjagaan
badan (al-‘Uthaymin, 2003).

Pendapat kedua pula menurut Ibn Kathir amr tersebut mempunyai banyak tujuan amr iaitu ibahat atau
harus, irsyad atau petunjuk dan imtinan atau pemberian Allah SWT. Hal ini kerana beliau menjelaskan bahawa
Allah SWT memerintahkan supaya makan apa sahaja rezeki halal yang baik yang dikurniakan kepada hamba-
Nya (Ibn Kathir, 1999). Sementara al-Durrah menafsirkan tujuan amr yang sama sebagaimana Ibn Kathir serta
menikmati rezeki yang dikurniakan Allah SWT tanpa bertangguh sehingga esok (al-Durrah, 2008).

Penulis bersetuju dengan pendapat yang menyatakan tujuan amr tersebut adalah ibahat atau harus. Hal
ini kerana Allah SWT memerintahkan hamba-hamba-Nya supaya makan apa sahaja rezeki yang halal dan baik
yang dikurniakan kepada hamba-Nya selagi mana ia tidak memudaratkan kesihatan dan tubuh badan mereka.
Oleh itu, amr tersebut bersifat majazi.

5.2 Ayat 58

L a8, 2 ez f 42T
1585 s Es G 1S
Maksudnya:

“Kemudian makanlah dari benda-benda yang ada di dalamnya dengan sepuas-puasnya apa sahaja yang kamu
sukai”

Ayat tersebut menjelaskan perintah Allah SWT supaya menikmati apa yang ada dalam Kota tersebut
(Tantawi, 1987). Terdapat satu bentuk amr dalam ayat tersebut iaitu fi / amr pada ungkapan lslS". Tujuan amr

pada ungkapan s\S” bersifat ibdhat (al-Razi, 1993; al-‘Uthaymin, 2003). Hal ini kerana Bani Israel dibolehkan

menikmati apa yang ada di dalam Kota tersebut serta menikmati hasil yang ada dan makan apa sahaja dari
mana-mana tempat yang mereka mahu. Ini adalah menunjukkan kesempurnaan dan keluasan nikmat untuk
mereka (Tantawi, 1987). Oleh itu amr tersebut bersifat majazr.

5.3 Ayat 60

Maksudnya:

“Dan ketika Musa memohon supaya diberi air untuk kaumnya, maka Kami berfirman: Pukullah batu itu dengan
tongkatmu, (dia pun memukulnya), lalu terpancutlah dari batu itu dua belas mata air. Sesungguhnya setiap satu
puak (antara mereka) telah mengetahui tempat minum masing-masing. Kami berfirman, makan dan minumlah
kamu daripada rezeki Allah itu dan janganlah kamu bermaharajalela melakukan kerosakan di muka bumi”

Ayat ini menjelaskan mengenai perintah Allah SWT kepada Bani Israel supaya mengingati nikmat
yang diberikan oleh-Nya kepada nenek moyang mereka iaitu ketika mereka mengalami dahaga yang
bersangatan di padang pasir lalu nabi Musa AS memohon kepada Allah SWT bekalan air dengan penuh
khusyuk. Kemudian Allah SWT memakbulkan doa Musa as dengan memerintahkan Musa AS memukul batu
dengan tongkatnya. Apabila baginda melakukannya maka keluarlah air dari dua belas mata air dari celah-celah
batu kerana terdapat dua belas kabilah yang berasal dari dua belas zuriat nabi Ya‘akub AS. Maka setiap satu
mata air dikhususkan kepada satu kabilah supaya tiada pergaduhan berlaku. Allah SWT mengatakan kepada
mereka: Nikmatilah apa yang Kami rezekikan kepada kamu daripada makanan dan minuman yang baik tanpa
perlu berpenat lelah. Peristiwa ini merupakan mukjizat Allah SWT kepada Musa AS (al-Durrah, 2008; al-
Maraghity, 1946; Tantawi, 1987; al-Zuhayli, 1991).

Dijelaskan lagi dalam ayat tersebut bahawa Allah SWT memerintahkan supaya menikmati rezeki yang
dikurniakan-Nya iaitu al-manna yang merupakan madu yang dicampur air dan al-salwa sejenis burung puyuh
manakala diperintahkan juga supaya meminum air minuman yang keluar dari celah batu tanpa kerja keras (al-
Durrah, 2008; al-Zuhayli, 1991).

Terdapat tiga ungkapan amr dalam ayat ini iaitu 'eS™ 2! dan \s;,2) yang berbentuk fi‘/ amr. Bagi

ungkapan fi l amr < 2 yang bermaksud pukullah menunjukkan al-qudrat iaitu kekuasaan Allah SWT kerana

tatkala Musa AS memukul batu menggunakan tongkatnya maka terpancutlah air tersebut dari celah-celah batu
(al-*Uthaymin, 2003). Ini merupakan mukjizat nabi Musa AS yang berlaku dengan kekuasaan-Nya. Ibn ‘Ashiir
(1984) menjelaskan dalam tafsirnya bahawa nabi Musa AS mematuhi perintah tersebut supaya memukul batu
tanpa keraguan kerana ini merupakan jawapan Allah SWT bagi permohonannya supaya diberikan air. Begitu
juga Tantawt (1987) yang menjelaskan bahawa perintah ini merupakan jawapan bagi permintaan Musa AS.
Kemudian al-Razi (1981) menafsirkan bahawa pukulan tersebut yang akan memancutkan air. Oleh itu,
sekiranya diperintahkan kepada seorang Rasul apa sahaja perintah maka akan menjadi dosa jika ia tidak
dilakukan. Hal ini kerana pancutan air tanpa pukulan akan menjadikan amr tersebut sia-sia seolah-olah tiada

makna pada amr <2 2! ini. Hal ini juga menunjukkan kekuatan Allah SWT.

Manakala tujuan amr bagi ungkapan seterusnya iaitu 'siS” dan ls:,4 yang bermaksud makan dan
minumlah bersifat ibahat atau harus (Abli Hayyan, 1993; al-Razi, 1981; al-Zuhayliy 1991). Al-Razi (1981)
menjelaskan bahawa diharuskan makan dan minum daripada rezeki yang dikurniakan Allah SWT selagi mana ia
diperoleh daripada sumber yang halal. Namun sekiranya ia diperoleh daripada sumber yang haram walaupun ia
makanan halal maka ia tetap haram. Kemudian al-Zuhaylt (1991) menjelaskan bahawa diharuskan menikmati
serta menggunakan dan menghitung pelbagai nikmat yang Allah SWT berikan kepada hamba-hamba-Nya. Oleh
itu, ketiga-tiga amr dalam ayat tersebut bersifat majazi.

5.4 Ayat 168
PO FERE RN RN oo =T ER I GO N i N

Maksudnya:

“Wahai manusia! Makanlah daripada apa yang ada di bumi yang halal lagi baik dan janganlah kamu mengikut
jejak langkah syaitan”

Ayat tersebut merupakan perintah Allah SWT supaya makan makanan halal yang ada di bumi yang
terdiri dari pelbagai makanan termasuk binatang ternakan yang diharamkan sebelum kedatangan Islam, dan
diperintahkan supaya makan apa sahaja makanan yang halal lagi baik. Perintah dalam ayat tersebut ditujukan
kepada semua umat Islam (al-Maraghi, 1946).

Menurut al-Kalbi, ayat ini diturunkan kepada kaum bani Thagqif, Khuza’ah, dan Amir bin Sa‘sa‘ah
yang mengharamkan diri mereka sendiri daripada memakan berbagai jenis makanan seperti binatang ternakan,
ikan laut dan sebagainya (al-Zuhayli, 1991). Dari Abi Hurairah RA Rasulullah SAW bersabda: Allah SWT itu
baik dan tidak menerima kecuali yang baik-baik. Sesungguhnya Allah SWT memerintahkan orang-orang
beriman dengan apa yang diperintahkan oleh para Nabi. Lalu beliau membaca, “Wahai para rasul makanlah
vang baik-baik dan kerjakanlah amalan soleh”. Disebutkan seorang lelaki ketika dalam perjalanan yang
panjang, kusut dan berdebu, menadahkan tangan ke langit wahai Tuhan wahai Tuhan, sedangkan makanannya
haram, minumannya haram, pakaiannya haram. Lalu bagaimana doanya akan dikabulkan? (al-Qurtubi, 2006).

Terdapat beberapa pendapat mengenai tujuan amr pada ungkapan 'S~ yang bermaksud makanlah.

Pendapat pertama menjelaskan ia bersifat ibahat atau harus (Ibn Kathir, 1999; al-Maraghiy, 1946; Tantawi,
1987). Hal ini kerana menurut Ibn ‘Ashir, Allah SWT yang menciptakan sesuatu dan Dia berkuasa atas apa
yang dikehendaki-Nya. Al-Maraghiy pula menjelaskan bahawa diharuskan makan makanan yang halal iaitu
yang diperoleh dengan cara yang baik antaranya makanan tersebut bukan kepunyaan orang lain (al-Maraghity,
1946). Seterusnya Tantaw1 (1987) menafsirkan bahawa Allah SWT mengharuskan supaya makan makanan yang
ada di bumi iaitu yang halal lagi baik kerana boleh menenangkan jiwa dan menyucikan hati.

Pendapat kedua pula menafsirkan bahawa amr dalam ayat tersebut menjadi celaan sekiranya
meninggalkan perintah tersebut. Hal ini kerana amr tersebut bukanlah wajib ataupun ibahat (Ibn ‘Ashiir, 1984).
Berdasarkan hujah-hujah tersebut, penulis berpendapat bahawa penggunaan fi‘l amr dalam konteks ini
menunjukkan secara jelasnya bahawa makan makanan halal itu ib@hat yakni harus. Hal ini dapat dibuktikan
berdasarkan sebab turunnya ayat 168 sebelum kedatangan Islam bahawa kaum Thagqif dan Khuza’ah yang telah
mengharamkan diri mereka daripada memakan makanan halal seperti binatang ternakan, tumbuh-tumbuhan,
serta al-bahirah (unta), al-wasilah (anak unta) dan sebagainya (al-Zuhayli, 1991). Jika diperhatikan, walaupun
Ibn ‘Ashur (1984) menafsirkan amr tersebut bukanlah wajib mahupun ibdhat, namun ia menjadi celaan
sekiranya meninggalkannya. Di sini menunjukkan bahawa betapa pentingnya makan makanan halal. Justeru,
penulis bersetuju tujuan amr dalam ayat ini menunjukkan makna ibahat atau harus. Oleh itu, amr dalam ayat
tersebut bersifat majazi.

5.5 Ayat 172

Maksudnya:

“Wahai orang- yang beriman! Makanlah daripada makanan yang baik (yang halal) yang telah Kami kurniakan
kepada kamu dan bersyukurlah kepada Allah jika benar kamu hanya menyembah-Nya”

Ayat ini menjelaskan perintah Allah SWT supaya makan daripada makanan yang baik. Makanan yang
dimaksudkan di sini ialah yang diperolehi dari mana-mana sumber yang halal sama ada di darat atau laut
daripada tumbuh-tumbuhan, haiwan, ikan, burung melainkan makanan yang diharamkan oleh Allah SWT
sebagaimana dalam surah al-Maidah ayat 3 (al-Zuhayli, 1991). Antara makanan haram yang dinyatakan dalam
surah al-Maidah ialah bangkai yang mati bukan dari sembelihan mengikut syarak, sama ada disebabkan dipukul
atau mati terjatuh atau ditanduk binatang buas dan tidak sempat disembelih ketika masih bernyawa. Begitu juga
dengan haiwan yang haram dimakan mengikut hukum asal walaupun disembelih ia tetap haram seperti binatang
pemangsa (al-Zuhayli, 1991). Kemudian Allah SWT memerintahkan supaya bersyukur atas nikmat makanan
baik yang dikurniakan itu.

Terdapat dua ungkapan amr yang digunakan dalam ayat ini iaitu |s\S” dan s Jg-'i\ yang berbentuk fi I/ amr.

Menurut pendapat Ibn ‘Ashiir, dalam tafsirnya menjelaskan bahawa tujuan amr pada ungkapan lsiS” yang

bermaksud makanlah menunjukkan ibahat iaitu harus dan imtinan yakni pemberian anugerah daripada Allah
SWT (Ibn ‘Ashir, 1984). Oleh itu, amr dalam ayat tersebut bersifat majazr.

Justeru, amr dalam konteks makanan halal ialah memberi makna ibahat atau harus kerana Allah SWT
mengharuskan makan makanan yang diperolehi daripada mana-mana sumber yang halal. Seterusnya tujuan amr

bagi ungkapan !9 ,ﬁi\ yang bermaksud bersyukurlah bersifat wajib kerana bersyukur pada pemberi nikmat itu

wajib (Rashid Rida, 1999). Begitu juga dalam Tafsir al-Wajiz menyebut bahawa bersyukur kepada Tuhan yang
memberi nikmat itu wajib (al-Wahidi, 1995). Berdasarkan analisis terperinci tersebut, keseluruhan tujuan-tujuan
amr, ayat amr berserta bilangan tujuan amr dapat dirumuskan seperti jadual berikut:

Jadual 1. Analisis Keseluruhan Tujuan Amr

No Tujuan-Tujuan Amr Ayat Amr Bilangan Tujuan Amr
! Hakiki Waib Iy S 1
Aty 4
2 Al-ibahat 1
Majazi [
3 Al-Qudrat ! 1
Jumlah 7

5. Kesimpulan

Secara keseluruhannya ayat-ayat amr dalam surah al-Baqarah berkaitan konteks makanan halal mempunyai lima
ayat. Penulis rumuskan bahawa ayat-ayat amr bagi konteks makanan halal mempunyai makna hakiki dan majazi
iaitu wajib, ibahat, dan al-qudrat. Tujuan amr yang paling banyak digunakan dalam surah al-Baqarah ialah

ibahat iaitu sebanyak 5 kali pada ungkapan 'S” sebanyak empat kali dan |s;,&! sekali, diikuti wajib sekali pada

ungkapan 5,551 dan al-qudrat sekali pada ungkapan < »&!.

Dapatan kajian jelas merungkaikan bahawa di sebalik ayat-ayat amr tersebut terdapat banyak maksud
dan tujuan atau makna balaghi sebagaimana pendapat ‘Abbas. Justeru, penulis berharap agar kajian ilmiah ini
dapat memberi manfaat kepada semua pihak terutama para pencinta bahasa Arab serta ilmuwan bahasa di
samping dapat mendedahkan rahsia keunikan dan keindahan al-Quran itu sendiri.

